
GOUVÈNÈ CUOMO ANONSE OUVÈTI LIY HOV POU WOUT EKSPRÈS GOWANUS 

AK TINÈL CAREY   
 

Liy ki gen anpil trafik  la ap ede soulaje sikilasyon nan jou ki frekante anpil pou 
acha ak vwayaj  

 
Gouvènè Andrew M. Cuomo jodia te anonse ke, pou premye fwa pandan 15 ane, Wout 
eksprès Gowanus ak liy HOV Tinèl Hugh L. Carey ap ouvè pou kontwole sikilasyon nan 
maten jou apre aksyon degras la, vandredi 27 novanm. Yo prevwa pi gwo kantite trafik 
akoz kondisyon meteyo ki favorab ak yon ekonomi ki amelyore.   
 
“Ouvèti liy HOV sa nan vandredi ap pèmèt vwayaj san pwoblèm pou vwayajè yo 
ansanm avèk pasaje yo pandan peryòd vwayaj sa ki frekante anpil,” Gouvènè Cuomo 
te deklare. “Sa se yon lòt fason ke nap chèche mete Chofè yo Anvan epi fè vwayaj vin 
pi rapid ak pi pratik pandan wikenn Aksyon degras sa.” 
 
Ouvèti HOV sa se youn nan plizyè fason ke Gouvènè Cuomo ap chèche fè vwayaj vin 
pi fasil ak ansekirite pandan fèt aksyon degras la. Semèn sa, li te mande pou yo mete 
annatant fèmti tanporè liy ki asosye avèk pwojè konstriksyon wout ak pon sou otowout 
Eta New York, e  li te anonse yon diminisyon  sou kondwi ki afebli ak distrè. 
 
Liy HOV/Bus Gowanus fonksyone nan direksyon antre de 6 a.m. jiska 10 a.m. lasemèn 
nan Pon Verrazano Narrows pou rive a Tinèl Hugh L. Carey, yon distans de 5.3 kilomèt. 
Liy lan te konstwi chak mate lè yo deplase baryè anbeton an ki anplas, e li egzije pou 
gen 3 moun ak plis nan yon veyikil pou yo ka itilize liy sa.  Egalman, akoz liy HOV a 
kondwi dirèkteman a liy EZ pass nan tinèl la, otomobilis yo kap itilize liy lan dwe genyen  
EZ pass. 
 
Komisyonè Depatman Transpòtasyon Eta New York Matthew J. Driscoll te 
deklare, “Liy HOV Gowanus Expressway se yon chwa vwayaj efikas nan ak ozalantou 
Vil New York. Keseswa wap itilize liy nan pou ale nan travay oswa ou prale dèyè bon 
afè nan Manhattan wap kontribye a yon ekonomi ki pi solid.  Fasilite restriksyon liy HOV 
a vandredi se yon lòt egzanp sou angajman Gouvènè Cuomo pou mete chofè yo anvan 
epi itilize rezo transpòtasyon nou an pou alimante ekonomi an.   

Bus/HOV 24-èdtan pa jou, 7-jou-pa-semèn sou Otowout Staten Island ap ouvè 
egalman.  Pa twò lontan de sa, Depatman Transpòtasyon Eta New York te konplete yon 
pwojè $118.5 milyon pou elaji liy sa apati Victory Boulevard sou Staten Island pou rive 
nan Pon Verrazano Narrows nan toulède direksyon yo.    
 
Senatè Diane Savino te deklare, "Tout Staten Island remèsye Gouvènè Cuomo paske 
li te asire ke Gowanus Expressway ak liy HOV Tinèl Hugh L Carey ap ouvè nan maten 
apre Aksyon degras la.   Chak ane, se youn nan jou ki gen plis vwayaj e adisyon liy sa 
ap bay soulajman ki pi nesesè nan konjesyon sikilasyon an.  Keseswa ou sou wout pou 
ale lakay ou oswa ou soti pou Black Friday, sa ap asire yon eksperyans vwayaj ki pi 
agreyab ak ansekirite pou tout moun." 
 
Manm Asanble Matthew Titone te deklare, “Vwa Eksprès Gowanus ak Tinèl Carey yo 
se wout enpòtan pou biznis ak rezidan nou yo e ouvèti liy HOV se bòn nouvèl pou tout 
pasaje yo.  Nou remèsye Gouvènè Cuomo paske li te travay pou rezoud pwoblèm sa ki 
te date lontan epi fè jou acha ki pi frekante a vin pi fasil pou vwayajè yo.” 
 
Depite Nicole Malliotakis te deklare, “Efò sa montre ke Gouvènè a ap tande 
preyokipasyon rezidan ak biznis yo.  Yo pa ta dwe janm pwograme pou fèmen liy HOV 
a. Se te yon move desizyon nan non Depatman Transpòtasyon Eta kòm vandredi se 
yon regilye travay pou pifò rezidan Staten Island yo.”  
 
Depite Michael Cusick te deklare, "Liy HOV sou vwa eksprès Gowanus, tankou anpil 
rezidan nan zile a, yon lyen enpòtan nan sistèm wout apati Staten Island pou rive a 
Manhattan. Kòm anpil rezidan ap pran direksyon Manhattan nan Vandredi alafwa pou 
travay ak pou pwofite jou acha ki frekante anpil nan ane a, liy sa ap ede amelyore 
sikilasyon trafik epi fè eksperyans vwayaj la vin pi rapid ak fasil pou tout moun.  Mwen 
vle remèsye Gouvènè Cuomo ansanm avèk Depatman Transpòtasyon Eta paske yo te 
reponn a preyokipasyon dirèk ke lejislatè eta yo nan Staten Island te soulve ak pou 
demann alekri kòlèg mwen yo nan nivo vil la." 
 
Prezidan Awondisman Staten Island James Oddo ak Lidè Minorite a Steve Matteo 
te deklare, “Nou rekonesan a Gouvènè Cuomo paske li te reponn a demann nou te fè 
nan resan lèt nou an epi asire ke liy HOV a ouvè pou biznis nan vandredi, sa ki se pa 
yon jou ferye vil, eta oswa federal. Apre fyasko nan Jou Veteran lè liy nan pat an 
fonksyon, fèmen l nan jou apre Aksyon degras la ta ajoute ensilt nan aksidan pou 
pasaje asele Staten Island yo. Reyalite a sèke moman ‘trafik leje a se yon bagay nan 
tan lontan, e nenpòt chanjman ki gen nan woutin chak jou a ka kondwi a gwo reta, 
menm nan jou ki te konsidere anvan tankou jou ‘trafik leje. Nou espere ke sa pral 
kondwi a konvèsasyon ke nap mande sou bon sans fèmen liy lan sou sèten jou ferye ke 
yo pa obsève anpil. Ankò mèsi Gouvènè Cuomo paske ou te entèveni epi pran aksyon.”  
 
Manm Konsèy Debi Rose, "Nenpòt moun kap vwayaje sou Gowanus Expressway e 
nan tinèl Hugh L Carey nan maten apre aksyon degras la konnen ki kalite konjesyon 
ekstrèm ki kapab rive, men ane sa ap diferan.  Grasa Gouvènè Cuomo, liy HOV yo ap 
ouvè pou ede amelyore sikilasyon ak sekirite. Mwen ankouraje tout vwayajè yo pou 

kondwi ansekirite pandan sezon fèt sa ak pou yo pran avantaj sou liy sa si veyikil ou 
kalifye." 
 
El Sol Contracting ak Construction of Maspeth, New York opere liy bis/HOV sou vwa 
eksprès Gowanus a. 

